
				এই পাতাটির মুদ্রণ সংশোধন করা প্রয়োজন। 
বাংলা সাময়িক সাহিত্য ሰዓ
ইং ১৮৫২
১০৪ । জ্ঞানারুণোদয় । ( মাসিক ) ৩১ জানুয়ারি ১৮৫২
১৯ মাঘ ১২৫৮ তারিখে কালিদাস মৈত্র ও যন্ত্রনাথ চট্টোপাধ্যায়ের সম্পাদকত্বে ত্রীরামপুরের চন্দ্রোদয় যন্ত্রালয় হইতে এই মাসিকপত্র প্রকাশিত হয়। "শ্রীরামপুরের মধ্যে এতদেশীয় মনুষ্য কর্তৃক প্রকাশ্ব পত্র প্রকাশের স্বত্র এই প্রথম হইল।”
দশম সংখ্যা (অক্টোবর ১৮৫২ ) পর্যন্ত কালিদাস মৈত্র ‘জ্ঞানারুণোদয়ে'র সহিত সংশ্লিষ্ট ছিলেন। এক বৎসর চলিয়া ইহার প্রচার রহিত হয়। ১৩ এপ্রিল ১৮৫৪ তারিখে যদুনাথ চট্টোপাধ্যায়ের সম্পাদকত্বে ইহা পুনঃপ্রকাশিত
হয় ।
১০৫ ৷ সংবাদ বিভাকর। ( অর্ধ-সাপ্তাহিক ) ১৫ জুন ১৮৫২
৩ আষাঢ় ১২৫৯ তারিখে এই অর্ধ-সাপ্তাহিক পত্র প্রকাশিত হয় । ইহার সম্পাদক ছিলেন মনোমোহন বসু, কবি ও নাট্যকার হিসাবে ইনি পরবর্তী কালে প্রসিদ্ধি লাভ করিয়াছিলেন। পরবৎসর বৈশাখ মাসে ‘সংবাদ বিভাকরে’র প্রচার রহিত হয় ।
১০৬। সংবাদ শশধর। ( সাপ্তাহিক ) ৬ জুলাই ১৮৫২
পূর্বেই বলিয়াছি, ১২৫৮ সালের মাঘ মাসে শ্রীরামপুর চন্দ্রোদয় যন্ত্রালয় হইতে ‘জ্ঞানারুণোদয়’ নামে মাসিকপত্র প্রকাশিত হয় । ইহার কয়েক মাস পরেই এই পত্রিকার কর্তৃপক্ষ ১২৫৯ সালের ২৪ আষাঢ় হইতে ‘সংবাদ শশধর? নামে একখানি সাপ্তাহিক পত্রও প্রকাশ করেন। কালিদাস মৈত্র এই সাপ্তাহিক পত্র পরিচালন করিতেন । ১২৫৯ সালেই ইহার অস্তিত্ব
লোপ পায় ।

